
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Выль коронавирус инфекция (COVID-19) паськалӧмкӧд йитӧдын
Россия Федерация мутасын олысьяслысь санитарно-эпидемиологическӧя тыр-бур олӧмсӧ могмӧдан мераяс йылысь» Россия Федерацияса Президентлӧн 2020 во косму тӧлысь 2 лунся 239 №-а
Индӧд збыльмӧдан ӧткымын юалӧм йылысь
«Выль коронавирус инфекция (COVID-19) паськалӧмкӧд йитӧдын Россия Федерация мутасын олысьяслысь санитарно-эпидемиологическӧя тыр-бур олӧмсӧ могмӧдан мераяс йылысь» Россия Федерацияса Президентлӧн 2020 во косму тӧлысь 2 лунся 239 №-а Индӧдлӧн 4 пунктса «ж» пунктув, «Содтӧд дасьлун режим пыртӧм йылысь» Коми Республикаса Юралысьлысь 2020 во рака тӧлысь 15 лунся 16 №-а Индӧд збыльмӧдӧм могысь Коми Республикаса Веськӧдлан котыр шуис:
1. Урчитны Коми Республика мутасын меститчысь организацияяс, кодъяс вермӧны уджавны содтӧд дасьлун режим дырйи, содтӧдын индӧм серти.
2. Тайӧ шуӧмлӧн 1 пунктын индӧм организацияяслы удж збыльмӧдігӧн кутчысьны  оланпастэчаслӧн санитарно-эпидемиологическӧй корӧмъясӧ.
3. Тшӧктыны Коми Республикаса экономика министерстволы сетны тайӧ шуӧмкӧд йитчӧм юалӧмъяс серти гӧгӧрвоӧдӧмъяс.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр




        Г. Рубцова
Сыктывкар
2020 вося косму тӧлысь 15 лун
171 № 
Коми Республикаса Веськӧдлан котырлӧн
2020 во косму тӧлысь 15 лунся 171 №-а шуӧм дорӧ
СОДТӦД
Коми Республика мутасын меститчысь
ОРГАНИЗАЦИЯЯС,
кодъяс вермӧны уджавны содтӧд дасьлун режим дырйи
1. Мупытшса озырлун перйысь организацияяс (сы лыдын гальки, сёй да мукӧд инертнӧй материал перйысь организацияяс). 
2. Текстиль, паськӧм вӧчысь организацияяс. 
3. Машина да оборудование дзоньталысь да монтируйтысь организацияяс.
4. Электричествоӧн, биаруӧн да руӧн могмӧдысь; сынӧд тӧлӧдысь организацияяс. 
5. Вӧр быдтысь да вӧр заптысь организацияяс. 
6. Вӧр обработайтысь, пуысь изделиеяс вӧчӧмкӧд йитчӧм организацияяс. 
7. Организацияяс, кодъяс вӧчӧны, видзӧны да (либӧ) вузалӧны  мувердас, быдмӧгъяс видзан средствояс, кӧйдыс, рӧсада да видз-му овмӧс быдмӧг пуктасъяс. 
8. Видз-му овмӧс техника да оборудование вузалысь, найӧс техническӧя могмӧдысь да дзоньталысь организацияяс. 
9. Кӧрым, комбикорм да кӧрымӧ содтӧдъяс, ветеринарнӧй бурдӧдчан препаратъяс, биопрӧдукция вӧчысь да (либӧ) вузалысь организацияяс. 
10. Видз-му овмӧсса став сикас прӧдукция вӧчысь, а сідзжӧ тувсовъя гӧра-кӧдза уджъяс нуӧдысь организацияяс. 
11. Чери рӧдмӧдысь организацияяс. 
12. Техникалы, машинаяслы да оборудованиелы вежанторъяс, дзоньтасян материалъяс, ломтас-мавтас вӧчысь да (либӧ) вузалысь организацияяс. 
13. Организацияяс, кодъяс новлӧдлӧны грузъяс, ветлысь-мунысьӧс, сы лыдын такси, доставка услуга, курьер служба, автовокзалъяслӧн удж.
14. Организацияяс, кодъяс збыльмӧдӧны ветеринарнӧй удж, нуӧдӧны ветеринария боксянь висьӧмъясысь ӧлӧдан планӧвӧй мероприятиеяс.
15. Быдмӧг вӧдитан да скӧт видзан юкӧнын диагностика, лабораторнӧй да мукӧд туялӧм збыльмӧдысь организацияяс. 
16. Олан да овтӧм зданиеяс да стрӧйбаяс, инженернӧй инфраструктура объектъяс проектируйтысь, кыпӧдысь, выльмӧдысь да дзоньталысь организацияяс.
17. Организацияяс, кодъяс збыльмӧдӧны кадастрӧвӧй да муӧн вӧдитчан уджъяс.
18. Организацияяс, кодъяс вӧчӧны стрӧитчан материалъяс, кӧртысь да бетонысь конструкцияяс.
19. Туй стрӧитан материалъяс, туй стрӧитан техникалы вежанторъяс вӧчысь да вайысь организацияяс.
20. Организацияяс, кодъяс сетӧны кӧртымӧ туй стрӧитан да мукӧд торъя техника.
21. Организацияяс, кодъяс вӧчӧны стрӧитчан, монтаж, электромонтаж да мукӧд удж сэтшӧм объектъяс вылын, кутшӧмъяс йитчӧмаӧсь йӧзлысь олӧмсӧ могмӧдӧмкӧд.
22. Организацияяс, кодъяслӧн уджыс йитчӧма туйяскӧд, сы лыдын туйяс да на вылын искусственнӧй сооружениеяс стрӧитӧмкӧд, проектируйтӧмкӧд, выльмӧдӧмкӧд, дзоньталӧмкӧд, капитальнӧя дзоньталӧмкӧд, уджӧдӧмкӧд.
23. Организацияяс, кодъяс сетӧны вузӧс вӧчысь серти сертификатъяс, виччысьтӧм лоӧмторъяс йылысь кывкӧртӧдъяс.
24. Дон пукталысьяслӧн саморегулируйтысь организацияяс. 
25. Ловъя пемӧсъясӧс чукӧрӧн вузасьысь организацияяс. 
26. Чорыд ломтасӧн вузасьысь организацияяс.
27. Организацияяс, кодъяс торйӧн вузалӧны контактнӧй линзаяс, ӧчкияс, сы лыдын торъя вузасянінъясын вӧчӧны да дзоньталӧны ӧчкияс.
28. Организацияяс, кодъяс вӧчӧны сёян, юан, медколана тӧваръяс, сы лыдын найӧс вӧчӧм вылӧ колана оборудование, материалъяс, ингредиентъяс, сырьё вӧчысьяс.
29. Охрана удж збыльмӧдысь организацияяс.
30. Телекоммуникация оборудование ваян, монтируйтан да дзоньталан услугаяс сетысь организацияяс. 
31. Автомашина сервис, автотранспорт средствояс дзоньталан, мыськалан да дезинфицируйтан услугаяс сетысь организацияяс.
32. Организацияяс, кодъяс дзоньталӧны, пуктӧны, обслуживайтӧны медицина оборудование, уджалӧны ортопедия салонъяс да медицина техника юкӧнын.
33. Организацияяс, кодъяс збыльмӧдӧны клининг услугаяс, сы лыдын пелькӧдӧны уличаяс да йӧзаинъяс, зданиеяс, сооружениеяс да олан жыръяс кындзи.
34. Страхуйтысь организацияяс.
35. Химчисткаяс.
36. Организацияяс, кодъяс лӧсьӧдӧны ичӧт да шӧр предпринимательство субъектъяслы отсалӧм вылӧ инфраструктура.
37. Организацияяс, кодъяс вӧчӧны, лэдзӧны да вузалӧны йӧзӧс юӧртан средство прӧдукция, социальнӧй реклама прӧдукция.
38. Организацияяс, кодъяс вӧчӧны да вузалӧны быд мортӧс торйӧн да уна йӧзӧс видзан средствояс, дезинфекция вылӧ прӧдукция да сійӧс артмӧданторъяс.
39. Выль коронавирус инфекция (COVID-19) паськалан кадӧ корӧм волонтёръяслысь удж могмӧдысь организацияяс. 
40. Бытӧвӧй да компьютернӧй техника дзоньталысь организацияяс.
41. Организацияяс, кодъяс дзоньталӧны часіяс, кӧмкот, паськӧм, вӧчӧны ключьяс.
Лыткин
Пас лыд 5800 
